
УСАИД им помага на македонските општини да им понудат на 
граѓаните подобри услуги 
 

Во текот на изминатите четири години, сите општини во Македонија го подобрија 
финансиското управување и администрирањето на локалните даноци.  
Всушност, наплатата на даноците на национално ниво се зголеми за трипати од 
2006 до 2010 година. Од 2007 година, Проектот на УСАИД за локална самоуправа 
ги поддржува македонските единици на локалната самоуправа во 
подобрувањето на нивните услуги кон граѓаните преку зголемување на 
ефикасноста на општините, ефективноста и одговорноста.  
 
Проектот на УСАИД за локална самоуправа претставуваше главна алатка при 
децентрализацијата на власта за управување со градежното земјиште, како и при 
востановувањето на општински кредитен пазар преку развој на соодветна 
законска рамка и градење на општинските капацитети за пристап до кредитни 
пазари, со цел имплементација на поголеми капитални инвестициски проекти.   
 
„Сѐ ова немаше да го постигнеме без нашите партнери, со кои заеднички работевме и посветено 
воведувавме иновативни и модерни системи, чија цел е обезбедување на ефикасни високо 
квалитетни услуги за граѓаните на Македонија“. – рече Директорот на Проектот за локална 
самоуправа, Ѓорѓи Јосифов, на церемонијата по повод затворањето на проектот.  

 
УСАИД им помагаше на сите општини во Македонија преку 1) обезбедување 
поддршка во развојот на меѓу-владин финансиски систем, 2) подобрување на 
општинските капацитети за финансиското управување, 3) зајакнување на 
кредитоспособноста на општините со цел овозможување на инфраструктурни 
инвестиции на општинско ниво, 4) подобрување на наплатата на данок и други 
давачки на локално ниво, 5) помагање на општините за стимулирање на 
локалниот економски развој и 6) зголемување на транспарентноста на локалната 
самоуправа и нејзината одговорност. 
 
БЕЛЕШКА ДО УРЕДНИЦИТЕ:     
Проектот на УСАИД за локална самоуправа располагаше со буџет од 6 милиони евра, а 

го имплементираше Tetra Tech ARD.  Со градење на капацитетите и подобрување на 
работењето на главните локални демократски институции какви што се Здружението на 
единиците на локалната самоуправа (ЗЕЛС), тие станаа поодржливи и способни да 

продолжат да ги спроведуваат реформите во процесот на децентрализација. 
 



 
 

 
 

Американскиот народ, преку УСАИД, има инвестирано над 500 милиони долари во 
Македонија, започнувајќи уште од 1993 година. УСАИД имплементира проекти кои 
креираат работни места, ја намалуваат корупцијата и ги подготвуваат македонските 

студенти да станат успешна работна сила. Овие иницијативи го подобруваат квалитетот на 
живот и ја поддржуваат транзицијата на Македонија кон стабилна и просперитетна 
демократија. УСАИД обезбедува економска и хуманитарна помош во преку 100 земји во 
светот. За повеќе информации, ве молиме посетете ја веб страницата 

http://macedonia.usaid.gov.  
 
 


